
Málefni: Breyting á lögum um tryggingagjald og skyldutryggingu lífeyrisréttinda.

Jákvætt skref
I tengslum við setningu laga um skyldutryggingu lífeyrisréttinda og starfsemi lífeyrissjóða á sl. ári var 
ákveðið að gefa launamönnum kost á að greiða 2% af launum til viðbótar í lífeyrissjóð og draga þá 
fjárhæð frá skattskyldum tekjum. Þetta var afar jákvætt skref því líklegt er að eftirlaunamenn 
framtíðarinnar þurfi að tryggja sér meiri framfærslueyn, a.m.k. fyrstu árin eftir starfslok, en 10% 
iðgjald fær staðið undir.

I ljósi þessa og með hliðsjón af mikilvægi þess að auka þjóðhagslegan spamað er skynsamlegt að 
hvetja til þess að þessi heimild til viðbótarlífeyrisspamaðar með skattfrestun verði nýtt af sem flestum. 
VSI hefði raunar talið æskilegt að gera það með víðtækari heimild til skattfrestunar á móti 
langtímaspamaði ffemur en með beinum ffamlögum eins og ffumvarpið gerir ráð fyrir. Slíkt 
fyrirkomulag mun þó þekkt með öðmm þjóðum sem hvati til uppbyggingar langtímaspamaðar, s.s. til 
kaupa á húsnæði o.fl.

Meginefni fmmvarpsins er að ríkisvaldið gefi eftir hluta af tekjum af tryggingagjaldi til að fjármagna 
uppbót á eigin ffamlag launamanna og sjálfstætt starfandi fólks til viðbótarlífeyrisspamaðar. 
Launamaður sem ákveður að greiða aukalega allt að 2% af launatekjum í lífeyrissjóð fær skv. lögunum 
uppbót af tekjum ríkissjóðs af tryggingagjaldi sem nemur 10% af iðgjaldi launamanns, þó mest 0,2% af 
tekjum. Þetta meginefni er skýrt og óumdeilt að aukinn lífeyrispamaður stuðlar að auknum 
þjóðhagslegum spamaði, eins og að er stefnt, því tæpast fjármagna menn þennan spamað með lánsfé 
enda réttindin ekki veðhæf.

Flókin framkvæmd
Þótt efnið sé þannig tiltölulega einfalt og markmiðin skýr þá gerir ffumvarpið ráð fýrir ótrúlega 
flókinni ffamkvæmd. Þar er miðað við að þessum fjármunum verði komið til móttakenda fýrir 
milligöngu launagreiðenda sem mánaðarlega dragi Qárhæð frá því tryggingagjaldi sem þeir ættu að 
standa skil á, fjárhæð sem svarar til 1/10 hluta þeirra viðbótariðgjalda sem starfsmenn hans fela honum 
að draga af launum.

Hér er einfalt mál gert afar flókið í ffamkvæmd og þúsundum atvinnurekenda er þvælt inn í samskipti 
launþega við lífeyrissjóði, fjármálafýnrtæki og tryggingafélög sem bjóða viðbótarvalkosti í 
lífeyrismálum. Og ekki aðeins það, heldur á atvinnurekandinn að annast samskipti milli ríkissjóðs, 
starfsmanns og þess sem rekur hlutaðeigandi lífeyrissjóð. Þessi samskipti koma launagreiðandanum í 
raun ekkert við og flækja aðeins málin, auka kostnað og áhættu fyrirtækja vegna umstangs og hættu á 
margvíslegum mistökum og gera allt eftirlit flóknara en ella.

Jafnræðisregla stjórnarskrár
Þá er ótalið að þessi fjárstuðningur ríkisins við sparendur virðist eiga að vera háður því að þeir geri 
atvinnurekanda sínum grein íyrir þessum þætti í sínum jQármálum og feli honum að annast greiðslur 
viðbótariðgjalds af launareikningi. Alkunna er að jQöldi manna hefur greitt slík viðbótariðgjöld og þá 
yfírleitt nýtt til þess greiðsluþjónustu bankanna. Þeir sem það gera eftir gildistöku laganna eiga skv. 
frumvarpinu ekki rétt á margnefndri 10% uppbót á lífeyrisiðgjald sitt. Launamenn virðast því aðeins 
geta notið hennar að þeir hætti beinum samskiptum við lífeyrissjóð sinn og biðji atvinnurekandann að 
annast þessa greiðslumiðlun. VSI hefur miklar efasemdir um að það standist jafnræðisreglu 
stjómarskrár að gera það að skilyrði þess að fá notið opinberra réttinda á borð við umrædda uppbót á 
viðbótarframlög til lífeyrissjóðs, að nýtt sé tiltekið form greiðslumiðlunar og önnur ekki. Þá hefur 
sambandið miklar efasemdir um að það fái staðist að gera það með þessum hætti að skilyrði að 
launamenn þurfi að gera vinnuveitanda sínum þannig grein fyrir þessum tiltekna þætti í 
einkafjármálum hans. VSI telur raunar að gera eigi mikinn greinarmun á frjálsum viðbótarlífeyris- 
greiðslum og almennri skyldutryggingu í samtryggingarsjóðum sem hafa sérstöku félagslegu og 
þjóðhagslegu hlutverki að gcgna. Því sé óeðlilegt að menn fái ekki notið opinberra réttinda sökum þess 
eins að þeir kæri sig ekki um að gera vinnuveitanda sínum grein fyrir því við hvaða tryggingarfélag, 
banka eða lífeyrissjóð hann kýs að eiga samskipti um viðbótarlífeyristryggingar. Slíkt sýnist stríða 
gegn ríkjandi viðhorfum um vemdun persónuupplýsinga.

Kostnaður lagður á fyrirtækin
Akvæði ffumvarpsins um greiðslumiðlun af launareikningum starfsmanna og af tryggingagjaldi, sem 
ella á að greiða til ríkissjóðs, fela í sér umtalsverðan kostnað fyrir fyrirtækin. Það á ekki síst við um 
smáfyrirtækin en þau skipta þúsundum aðeins innan vébanda VSÍ. Þrátt fyrir almennt óhagræði og 
kosmað fyrirtækja hafa samtökin ekki snúist gegn lögbundinni innheimtuþjónustu fyrirtækja í þágu 
ríkisvaldsins eða lífeyrissjóðanna. Forsendan er þó augljóslega sú að þátttaka fyrirtækjanna feli í sér 
hagkvæmustu lausn verkefnanna. Það getur átt við um miðlun á iðgjaldi launamanns skv. hans eigin 
ósk en það á ekki við um miðlun á þeirri uppbót á iðgjaldið sem fmmvarpið fjallar um.

Mistökum boðið heim
VSI varar mjög eindregið við þeim flækjum og mistökum sem augljóslega er boðið heim þegar 
þúsundir smárra og stórra fyrirtækja eiga að sundurgreina af hvaða stofni eigi að reikna uppbót á 
lífeyrinn og hversu mikið megi draga frá skilum tryggingagjalds á móti. Refsireglur skattalaga og 
ábyrgð launagreiðenda hefur verið hert svo mjög að samtökin hljóta að mótmæla hvers kyns nýjum 
reglum sem líklegar em til að valda mistökum í framkvæmd. Miklu ódýrara, einfaldara, ömggara og 
skilvirkara væri að greiðslur ffá ríkissjóði gengju eftir á beint inn á lífeyrisreikninga í samræmi við 
upplýsingar á skattframtölum. Þessar upplýsingar þarf hvort sem er að leggja fram á ffamtölum eins og 
raunar er kraiicí i ffumvrarpinu. Samslcipin milli nkisvalds og grciöanda viðboianögjalcis v'eroa an aiis 
efa miklu greiðari e f sleppt er óþarffi milligöngu atvinnurekenda.

Umdeilanlegar forsendur
Loks er óhjákvæmilegt að láta í ljós efasemdir um áhrif umræddra spamaðarhvata á lífeyrisspamað en 
byggt er á þeirri forsendu að 75% heildarinnar nýti réttinn til fulls og að lífeyrisspamaður aukist um 
fímm milljarða árlega. Þar sem áhugi manna á lífeyrisspamaði er mjög háður aldri og minnstur ffaman 
af starfsævinni má allt eins gera ráð fyrir að minna en helmingur þeirra sem eru undir miðjum aldri taki 
þessu tilboði og sama gæti gilt um þá sem komnir em nálægt eftirlaunaaldri. Ef það er nær lagi 
jafngildir það því að allir þeir sem em á miðjum aldri og þar yfir muni nýta réttinn til fulls.

Ónógur fyrirvari.
Það er plagsiður íslenskrar stjómsýslu að ætla það nægjanlegan undirbúningstíma fýrir umfangsmiklar 
breytingar ef þinginu tekst að afgreiða mál fyrir jól, þá megi framkvæmdin verða ffá áramótum. Þetta 
er ekki til fyrirmyndar en getur verið ásættanlegt þegar ffamkvæmd laganna kallar ekki á breytingar á 
verklagi eða tæknibúnaði tugþúsunda aðila. Augljóst er að samtenging viðbótarlífeyrisiðgjalds og

tryggingagjalds kallar á slíkar breytingar á launakerfum og fjárhagsbókahaldi fyrirtækja með 
tilheyrandi kostnaði. Þótt þessar breytingar séu ekki umfangsmiklar þá taka þær tíma og kosta peninga 
og verða ekki tiltækar í janúarmánuði nk. fyrir þorra fyrirtækja. Gildistaka um áramót mun því kosta 
fyrirtækin verulega erfiðleika og aukakostnað í ffamkvæmd sem ekki verður séð hvemig unnt er að 
réttlæta.

Viðbótargreiðslur á grundvelli skattframtala
Með hliðsjón a f ofanskráðu em það eindregin tilmæli VSÍ að stuðningur ríkissjóðs við myndun 
viðbótarlífeyrisréttinda launamanna verði ekki háður því að atvinnurekandi innheimti iðgjald af launa- 
manni heldur verði uppbótin á iðgjaldsgreiðslur látin ganga beint ffá ríkissjóði inn á lífeyrisreikning 
viðkomandi skv. upplýsingum á skattframtali. Þannig verði komist hjá margháttuðum mistökum við 
uppgjör og skil tryggingagjalds.

Það er þörf á einföldun á reglum sem móta starfsumhverfi fyrirtækjanna en ekki nýjum flækjum og því 
hvetja samtökm til þess að skattaleg hvatning ríkisins við frjálsan lífeyrisspamað einsíaklinga gangi 
fram án þess að breyting verði gerð á lögum um tryggingagjald.

Virðingarfyllst,

-Þórarinn V. Þórarmsson,mamkvæmdastjóri.


